
KEY STATEMENTS FOR THE 2024 MEMORIAL DAY BLENDING CONFERENCE 

Anhtē lai di ai yawng măyawng gaw, yaw shăda lam lăngai sha nga ai –  

dai hta, Kărai Kăsang a asak gaw, anhtē kaw na shălawt hkrum ai lam nga let, 

anhtē hta dandawng ai lam nga na mătu rai nga ai hpe chyēna ra ai. 

Anhtē a shinggan măsha gaw, kăta măsha shălawt hkrum ai lam hte  

dandawng ai mădang du hkra, gawng run ai lam nga u ga.  

 Ndai gaw mănu dan la nna, Mădu Kărai a măgam gun ni a mătu, măhkrun nan rai nga ai.  

Mădu Kărai hta jung noi nga ai lam gaw, Mădu hte rau wēnyi lăngai sha byin na mătu rai nna,  

akyu byin shăngun ai kyuhpyi lam ni gaw, anhtē, Mădu Kărai hta noi nga nna,  

Mădu a ga ni, anhtē hta noi nga ai a akyu rai nga ai. 

Hkristu hpe asak a lwi ai lam hku anhtē kăbu găra ai gaw,  

Kărai Kăsang a mau hpa rai nga ai hkrung ai gawgap lam, Kărai Kăsang a hkikhkam ai nta a mătu,  

asak a amu măgam mărang e, anhtē hpe nli gat ai ni, hkai ai ni, hka jaw ai ni,  

shăngai ai ni, bau măka ai ni hte gawgap ai ni byin na mătu rai nga ai. 

Anhtē yawng gaw, myi măgap hpaw let Mădu Kărai a hpung shingkang hpe măda yu let  

jamna zawn htoi ahkung nna, hpung shingkang htap mi hte htap mi zawn bung ai  

hkrang bung sumla de hkrang gălai hkrum na rai nga ai. 

GENERAL SUBJECT:  

HKRISTAN ASAK HKRUNG LAM 

Message One 

Hkristan asak hkrung lam a npawt mӑdung shingdaw ai lam 

Htina chyumdaw: Yhn.14:21, 23, 2Ko.2:10, 4:6-7. 

I. Hkristan asak hkrung lam gaw Hkristu hpe asak hkrung ai asak hkrung lam rai nga ai. 
Anhtē a asak hkrung lam gaw Hkristu rai nna, Hkristu hpe asak hkrung na mӑtu lӑdat gaw 
Hkristu hpe tsawra ai lam rai nga ai -Hpil. 1:19-21a, Gal.2:20. 
A. Anhtē gaw Hkristu hpe jӑhtum du hkra tsawra ai a mӑrng ē Hkristu hpe asak hkrung lu ga ai. 

Anhtē gaw Hkristu hpe ntsawra ai rai yang Mӑdu hpe anhtē asak n-hkrung lu ga ai, Mӑdu hpe 
tsawra ai lam gaw anhtē a mӑbyin yawng hpe Mӑdu hta myit mӑju jung hkam sha ai lam hta 
kӑja htum ai lӑdat rai nga ai- 2Ko.5:14, 1Yhn.4:19, Hhp.1:19-21a, Mrk.12:30, Shr.2:4-5, 
Yhn.14:21, 23, 21:15-17, 1Pet.1:8, 1Ko.2:9, 16:22. 

B. Kӑrai Kӑsang hpe tsaw ra ai lam ngu ai gaw anhtē a mӑbyin mӑhkra- wēnyi, myit hte hkum 
hkrang ni hte rau myit mӑsin, myit, nyan hte n-gun lӑgaw mӑhkra (Mrk.12:30) – hpe Mӑdu 
hta mahkra mӑra da na mӑtu, anhtē a mӑbyin yawng gaw Mӑdu a mӑrang ē up mӑdu hkrum 
ai lam hte Mӑdu hta lup mat ai lam nga na mӑtu hpe tsun mӑyu ai rai nga ai, dai rai yang she 
Mӑdu gaw anhtē hpang de yawng mӑyawng byin wa lu nna, anhtē gaw anthē a shӑni shӑgu 
na asak hkrung lam hta Mӑdu hte tatut lӑngai sha byin na rai nga ai. 

C. Anhtē gaw Mӑdu hpe tsaw ra ai shӑloi “Wēnyi gaw Karai Kasang a sung htum ai kaw du hkra, 
yawng mayawng hte hpe manaw yu nga ai” (1Ko.2:10). Mӑnaw yu nga ai lam a mӑtu Greek 
ga gaw n-gun dat tam sawk ai lam hpe mӑdi mӑdun ai lam hta jai lang da nna, sawk sӑgawn 
hkaja ai lam a mӑrang ē nre sha, tam sawk shӑpraw ai mӑrang ē tup hkrak jaw kӑja ai hku 
nna chyē lu ai lam hpe mӑdi mӑdun ai. Kӑrai Kӑsang a Wēnyi gaw Hkristu hte seng ai Kӑrai 
Kӑsang a sung htum ai lam ni hpe sawk shӑpraw nna, anhtē mătsing sumhting chyēna ai lam 
hte shang lawm mӑtut mӑhkai na mӑtu anhtē a wēnyi hta dai lam ni hpe anhtē hpang de 
mӑdun dan ya nga ai. 

D. Hkristan asak hkrung lam hpe asak hkrung ai lam gaw Kӑrai Kӑsang a Kӑsha Yēsu hpe tsawra 
ai mӑrang ē, anhtē gaw Kӑwa Kӑrai hte Kӑsha Kӑrai a tsawra ai hkrum nna, anhtē hpang de 
Kӑsha Kӑrai a dan dawng paw pru ai lam hte anhtē hpang de shanhtē a sa du gӑwan ai hte 
shanhtē gaw anhtē hte arau shӑda da shӑnu nga ai lam hpe kӑbu gӑra ai lam nan rai nga ai. 
Yhn.14:21, 23. 

E. Hkristan asak hkrung lam gaw Kӑrai Kӑsang hpe tsaw ra ai hte anhtē a tsawra myit hku nna 
Kӑrai Kӑsang hte nan shӑda da hpe tsawra ai lam nan rai nga ai. Hkristu gaw ndai mungkan 
hta tsawra myit hku nna Kӑrai Kӑsang a asak hpe asak hkrung lai wa sai rai nna, ya Mӑdu gaw 
anhtē a asak rai nna, ndai mungkan hta bung ai tsawra myit hpe anhtē asak hkrung lu na 
mӑtu hte Mӑdu a mat mat ai ni hpe tam ai lam hte yubak mӑsha ni hpe hkye hkrang la ai lam 
amu mӑgam a hkrun lam hta Mӑdu hte bung ai lam nga wa lu na mӑtu rai nga ai- 1Yhn.4:16-
19, Luk.10:25-37, 19:10, Ehp.4:20-21, mӑdun, Gal.5:13-15. 

II. Hkristan asak hkrung lam hpe asak hkrung na mӑtu gaw yawng mӑyawng hpe Hkristu a 
mӑrai hkum hta, Hkristu a myi man hta gӑlaw gunhpai na mӑtu rai nga ai- 2Ko.2:10, 4:6-
7. 
A. Mӑrai hkum a mӑtu Greek ga gaw 4:6 hta na zawn ding tawk hku nna “myi man” hpe mӑdi 

mӑdun ai. Dai gaw myi grup yin, kӑta daw sawn sum ru ai lam hte hkam sha lam ni hpe mӑdun 
ai mu mӑda myi, mӑrai hkum ting hpe mӑdun ai, shӑdan shӑleng mӑdun ya ai mu mӑda myi 
hpe mӑdi mӑdun ai rai nga ai. 

B. Kamsham ai ni a mӑtu kӑsi kӑmang tai lai sai Kӑsa Pawlu gaw (1Tim.1:16) Mӑdu a myi hta 
shӑdan shӑleng ai Mӑdu a mӑrai hkum ting a mӑtsun mӑdun ai hku nan Hkrsitu man hta asak 
hkrung let shӑmu shӑmawt hkawm sa ai wa rai nga ai. 



C. Anhtē a myit mӑsin gaw Mӑdu Kӑrai hpang de kӑyin wa shӑgu, mӑgap da ai lam ni gaw anhtē 
a myit mӑsin kaw nna seng kau hkrum nna, anhtē gaw man mӑgap hpe hpaw da let hpung 
shingkang a Mӑdu Kӑrai hpe mӑda lu na rai nga ai. Kӑja wa nga yang tsan tsan de kӑyin mat 
wa ai anhtē a myit mӑsin gaw mӑgap da ai arai rai nga ai. Man mӑgap hpe hpaw da ai myi 
man gaw mӑgap hpaw da ai myit mӑsin rai nna, Yēsu Hkristu a man hta Kӑrai Kӑsang a hpung 
shingkang hpe mu mӑda lu na mӑtu rai nga ai.- 2Ko.3:16, 18, 4:6-7, 1Sa.16:7, Ehp.1:18a. 

D. Kӑrai Kӑsang a hpung shingkang gaw Hkristu a myi man hta rai nna, Mӑdu a myi man, Mӑdu 
a mӑrai hkum gaw anhtē a wēnyi hta shӑnu nga ai sutgan rai nga ai- 2Ko.4:6-7, 1Pet.3:4. 

E. Anhtē gaw mӑnu ndan ai, grawp loi ai ga di bu ni rai ga ai, raitim anhtē a wēnyi kӑta hta anhtē 
gaw mӑnu daw dan nlu ai sutgan, Hkristu a myi man, mӑrai hkum hpe nan bang da ga ai 
(2Ko.2:10, 4:6). Ninggawn tawa ting hta Yēsu a myi man hpe yu mӑda ai lam dӑram nachying 
mӑnu dan la ai hpa nan nnga sai (Nin.32:30, Pru.25:30, 33:11, 14, Skk.27:4, Shr.22:4). 
1. Mӑdu a myi man hta anhtē a asak hkrung ai lam, Mӑdu mӑbyin a mӑdi mӑdun ai shӑra de 

yu mӑda ai shӑloi sha Mӑdu gaw anhtē hpang de ndai zawn re sutgan rai nga ai lam myit 
mӑju jung hkam sha lu na rai nga ai. Anhtē hta manghkang nkau nga ai rai yang Mӑdu hpe 
tsun dan na sha ra nga ai. Mӑdu gaw anhtē a kӑta hta nan nga nga ai rai nna, Mӑdu gaw 
anhtē hte arau man hkum nan nga nga sai rai nga ai.- Hhp.4:6. 

2. Kӑrai Kӑsang hpe mu ai lam gaw Kӑrai Kӑsang hpe lu la ai hte mӑren rai nna, dai gaw 
anhtē hpe hkrang nsam gӑlai shai ya na mӑtu anhtē kӑta de Mӑdu a dat mӑbyin mӑsa hta 
Kӑrai Kӑsang hpe hkap la lu ai lam nan rai nga ai (Yhn.42:5-6, Mat.5:8). Daini anhtē mӑda 
yu nga ai Kӑrai Kӑsang nan gaw ngut kre hpring tsup ai Wēnyi rai nga nna, anhtē a wēnyi 
hta Mӑdu hpe mӑda yu nna, anhtē a mӑbyin kӑta de Kӑrai Kӑsang a sut su ai lam ni hpe 
mӑrawp bang la lu nna, lӑni hte lӑni Kӑrai hte seng ai hkrang nsam gӑlai shai ai lam hta 
nga lu nga ga ai (2Ko.3:18, Mat.14:22-23, Kol.4:2) 

F. Anhtē a wēnyi hta nga ai Mӑdu Kӑrai hpang de anhtē myit mӑsin kӑyin wa nna Mӑdu hpe man 
hkrum mӑda yu ai lam hte Mӑdu hpe kӑga ni a kӑta de nhtoi shӑlai dat ai shӑloi, (Esa.60:1, 5) 
anhtē gaw “dai Madu ngu ai Wenyi a marang e, hpung shingkang htap mi hte htap mi lu la ai 
hte, shing re ai hkrang bung sumla hte nan galai mat ai” nhtoi du hkra, Mӑdu a hpung 
shingkang dan dawng ai shi a hkrang sumla kӑta de hkrang nsam gӑlai shai ai mӑbyin hta ya 
nga nga ga ai -2Ko.3:18, 4:1, 1Yhn.3:2, Shr.22:4. 

III. Hkristan asak hkrung lam hpe asak hkrung ai lam gaw anhtē hpe shӑga da ai- shӑga da ai 
lam hte ging dan hkra hkawm sa ai lam rai nga ai – Ehp.4:1-4. 
A. Kărai Kăsang shăga la ai lam hte ging dan hkra hkawm sa ai lam a -lăngai ngu na hta gaw 

Hkristu Hkumhkrang a jet ai lam hku nna Wēnyi a lăngai sha byin ai lam hpe Kărai hte seng 
ai arawn alai ni hte, dai hte rau n-gun shăja ya hkrum ai hkrang nsam gălai shai wa ai măsha 
măi kăja ai lam ni hte hkang zing da na mătu n-gun atsam rawng ai lam rai nga ai –kăji.1-4. 
1. Hpung shingkang dan dawng ai Yēsu a Wēnyi hta Yēsu a hkrang nsam gălai ngut sai măsha 

rudi nga nga ai. Hkumhkrang lăngai sha a mătu Wēnyi lăngai hpe sha lu bang ai lam hte 
lwi pru ai lam ni gaw măsha-Yēsu a Wēnyi hpe lu bang ai lam hte lwi pru ai lam rai nna, 
Mădu a Kărai hte seng ai lam ni hte n-gun jăhpring sut su shăngun ya ai shăgrit shănyem 
ai lam, pri nyem ai lam hte tsawra myit hta shăda da hpe hkam shărang ai lam a mătu ten 
gălu hkam shărang ai lam ni a măsha (shinggyim) mai kăja ai lam ni hte rau Yēsu a măsha 
rudi hpe lu bang ai lam hte lwi pru ai lam rai nga ai- Yhn.7:37-39a, 1Ko.12:13, Ksa.16:7, 
Ehp.4:2-3. 

2. Anhtē gaw Mădu Kărai a mying ning sang hpe shăga gang nna, Mădu hta lu sha- shămyet 
shănat ai lam nga ai rai yang, Yēsu hpe măsha lăngai hku nna anhtē kăbu găra lu wa na 
rai nna, Mădu a shătsaw hkrum ai shinggyim rudi a mai kăja ai lam ni yawng gaw Yēsu a 
Wēnyi hta anhtē a lam byin wa let, Hkristu Hkumhkrang a jet ai lam hku nna tengman ai 
a Wēnnyi hta bai lu la hkrum ai Hpung asak hkrung lam hpe tatut gălaw gunhpai na mătu 
byin wa na rai nga ai- 1Ko.1:2, 10:3-4, 17, 12:3b, 13, 16:13, Ehp.4:3-4a. 

B. Kărai Kăsang a shăga da ai lam hte ging dan hkra hkawm sa ai lam a –lăhkawng ngu na hta 
gaw anhtē yawng măyawng hta Baw-Hkristu a kăta de gălu kăba wa na mătu rai nga ai- 
kăji.15-16. 



1. Mădu a Hkumhkrang gawgap lam a mătu yawng măyawng hta Hkristu a kăta de gălu kăba 
wa na mătu măra anhtē gaw Hkristu hpe măsha ningnan gălaw shăpraw ai lam a mătu 
anhte a yawng măyawng lawm ai, ninggawn tawa hte seng ai lam hta gawng mӑlai hku 
kăbu găra ra ai, dai rai nna anhtē gaw “Mădu a ga mătsun ni hpe mădat măra” nna “Yēsu 
hpe sha” yu măda ra ai- Mak.9:7-8. 

2. Hkristu nre ai lam yawng (snr) Hkristu nre ai ni yawng hpe Kărai Kăsang “amu dawm kau 
wu ai”. Kărai Kăsang gaw Mădu a Ga shăka dingsa yaw măsing hta na yawng măyawng 
hpe Hkristu hte mălai bai kau wu ai- 1:1-8, Mat.17:3-5, Kol.2:16-17, Heb.10:5-10, 11:5-6, 
mădun-Esa.22:20-25. 

3. Kărai Kăsang gaw anhtē hpe hpan da ai shăloi Mădu gaw anhtē hpe “shap da ai rai nga ai”. 
Mădu gaw wudang ntsa hta anhtē hpe măra da nna, Hkristu hte arau wudang ntsa hta si 
shăngun ai shăloi anhtē hpe “amu kaw na dawm kau” wu ai. Mădu gaw anhtē hpe Hkristu 
hte arau hkrung rawt shăngun ai shăloi anhtē hpe Kărai-Măsha ni a amyu daw chyen nnan 
ni, Mădu a gumhpawn ta măka hku nna Kărai Kăsang a gaw shăchyaw ai lam nnan byin 
shăngun ai mărang ē anhtē hpe “bai shap let”, Mădu a hpung shingkang, Mădu a 
gumhpawn dan dawng ai lam a mătu anhtē hpe hpan da ai lam a npawt mădung yaw 
shăda lam kăta de bai shăga woi wa ai- Nn.1:26, Gal.2:20, Ehp.2:6, 10, 15, Esa.43:7. 

C. Kărai Kăsang shăga la ai lam hte gingdan hkra hkawm sa ai lam a – măsum ngu na hta gaw 
anhtē Yēsu hta nga ai tengman ai lam hku nna Hkristu hpe shărin la na mătu rai nga ai- 
Ehp.4:20-24. 
1. Yēsu hta nga ai “teng man ai lam” gaw kăbu găra shiga laika măli htē hta ka mătsing tawn 

da ai hku nan Yēsu asak hkrung lam a jaw kӑja măsa hpe mădi mădun ai. Yēsu gaw yawng 
măyawng hpe Kărai Kăsang hta, Kărai Kăsang hte arau, Kărai Kăsang a mătu gălaw 
gunhpai ai asak hkrung lam hpe asak hkrung lai wa ai. Kărai Kăsang gaw Mădu a asak 
hkrung lam hta nga nna, Mădu gaw Kărai Kăsang hte lăngai sha tai wu ai-kăji.20-21. 

2. Dinghta ga ntsa Mădu a asak hkrung lam hta Mădu gaw Kăbu găra shiga laika măli ting 
hta hpaw hpyan da ai hku nan kăsi kămang hpe shӑgrin jăhkrat da nu ai. Dai hpang 
wudang ntsa si hkam nna, asak jaw ai Wēnyi byin wa na mătu hkrung rawt wu ai, shing 
rai yang she Mădu gaw anhtē kăta de anhtē a asak byin lu na mătu du shang wa lu na rai 
nga ai. Anhtē gaw Mădu a hkrang hku nan Mădu kaw nna shărin la ra na rai nna, anhtē a 
rudi asak hku nre sha, hkrung rawt ai lam hta anhtē a asak hku nna Mădu hpe shărin la 
na rai nga ai- 1Ko.15:45b, Kol.3:4. 

3. Anhtē gaw Mădu Kărai hpe tsaw ra ai lam, Mădu hpe mătut măhkai ai lam hte Mădu hpang 
de akyu hpyi ai lam nga ai shăloi shi hte shi kăbu găra shiga laika ni hta hpaw hpyan da ai 
hkrang gawm, hkrang, kăsi kămang hku nan Mădu hpe asak hkkrung ai lam nga na rai nga 
ai. Ndai lădat hku nna anhtē gaw ndai hkrang gawm a hkrang hku nan hkrang shăchyaw 
ai lam, hkrang bung ai lam nga na rai nga ai- da ndai gaw Hkristu hpe shărin la ai lam a 
tsun măyu nga ai lam rai nga ai. Mat.11:29, Rom.8:29. 

D. Kărai Kăsang a shăga da ai lam hte gingdan hkra hkawm sa ai lam a –măli ngu na hta gaw 
anhtē tsawra myit hte nhtoi hta asak hkrung ai lam nga na mătu rai nga ai- Ehp.5:2,8. 
1. Anhtē gaw Kărai hte seng ai măbyin măsa hpe shang lawm ai ni, kăbu găra ai ni byin ra 

nga ai (2Pet.1:4). Kărai hte seng ai măbyin măsa gaw Kărai Kăsang nan rai nga ai – Kărai 
Kăsang gaw Wēnyi rai nga ai (Yhn.4:24), Kărai Kăsang gaw tsawra myit rai nga ai 
(1Yhn.4:8, 16), Kărai Kăsang gaw nhtoi rai nga ai (1:5). Wēnyi Gaw Kărai Kăsang mărai 
hkum a măbyin măsa rai nna, tsawra myit gaw Kărai Kăsang akri namchyim a măbyin 
măsa rai nna, nhtoi gaw Kărai Kăsang dan dawng ai lam a măbyin măsa rai nga ai. 

2. Anhtē yawng gaw anhtē a wēnyi hta Mădu hte arau lak san kănawn măzum ai lam gălaw 
na mătu Mădu Kărai hte arau lăngai hkrai aten la ai lam hpe aten law law jai lang ra ai, 
shing rai yang she anhtē gaw Mădu a tsawra myit akri namchyim hte hpring nna, dai hku 
hte anhtē kaw nna Mădu gaw kăga ni hpe bau rem ai lam nga ra na rai nna, anhtē hta kăga 
ni Mădu hpe mu lu na mătu măra Mădu a nhtoi jăhtoi ya ai dat măbyin măsa hte jăhpring 
ya ai hkrum lu na rai nga ai – Yhn.4:24, Luk.15:20, Mat.5:15-16. 



E. Kărai Kăsang shăga la ai lam hte gingdan hkra hkawm sa ai lam a –mănga ngu na hta anhtē 
gaw Hkristu hte hpring kăbrat lwi pru na mătu wēnyi hta hpring nna asak hkrung na mătu 
rai nga ai –Ehp.5:18. 
1. Htawn tsun ai lam, măhkawn hkawn ai lam, shăkawn măhkawn hkawn ai lam, Kărai 

Kăsang hpang de chyēju dum ai lam, Hkristu hpe hkrit kămyin ai lam hta shăda da hpang 
de anhtē hkum anhtē mădat măra ai a mărang ē wēnyi hta hpring kăbrat ai lam a kăbrat 
lwi pru ai lam byin shăngun ai sha n-ga, wēnyi hta hpring ai lam nga na mătu lădat mung 
rai nga ai –kăji.19-21. 

2. Wēnyi hta hpring nga ai lam gaw Hkristu a hpring tsup kup tsup ai lam, Hkristu a hpring 
kăbrat lwi pru ai lam byin wa na mătu Hkristu a sut su ai lam ni hte hpring tsup ai lam 
nga na mătu rai nga ai. Mădu Kărai hpe shăga ai lam hte mungga hpe akyu hpyi ai mărang 
ē anhtē gaw Mădu a hpring tsup kup tsup ai lam, Mădu a hpring kăbrat lwi pru ai lam byin 
wa na mătu chyēju hta chyēju kăhtap nna Mădu hpe mătut măhkai hkap la ai lam nga lu 
na rai nga ai -3:8, 1:23, 3:19b, Rom.10:12-13, Ehp.6:17-18, Yhn.1:16. 

IV. Hkristan asak hkrung lam hpe asak hkrung ai lam gaw anhtē Chyoipra ai Wēnyi a bau rem 
-hkang ya ai lam hpe hkap ai lam nan rai nga ai. 
A. Kӑrai Kӑsang gaw anhtē a namchyim namta hpe seng kaw nna, anhtē gaw Chyoipra ai Wēnyi 

a  bau rem -hkang ya ai lam hpe hkap la ai a mӑrang ē anhte a sӑma hpe gӑlai shai kau ya 
mӑyu nga ai, da ndai gaw Kӑrai Kӑsang gaw anhtē a shinggan mӑsha a htingnye ni, akri ni hpe 
seng kau ya na mӑtu bang hkam ai gawm lӑngai hpang lӑngai gӑman byin shӑngun nna, anhtē 
hta Hkristu a san seng ai namchyim nga wa nna, Hkristu a san seng ai mӑnam ai sӑma hpe 
pru wa ai mӑdang du hkra byin shӑngun ai – Esa.48:11, 2Ko.2:14-15, Smg.4:16, 2Hk.4:8-9. 
1. “Wēnyi ni a Kӑwa” gaw ru yak tsin yam ni hte shӑrin shӑga ya ai lam ni kaw nna “Anhtē 

hpe Mӑdu a chyoipra ai mӑbyin mӑsa hpe shang lawm lu ai ni byin shӑngun na mӑtu” 
shӑrin shӑga- gram ya taw nga ai- Heb.12:4-13. 

2. Yu yak tsin yam ni hte shӑrin shӑga ai lam ni hpe kӑlang mung nlai di ga ai ni gaw bang 
mai ai gawm lӑngai kaw nna kӑga lӑngai de gӑle ya ai n-hkam ga ai ni rai ma ai. Dai mӑjaw 
shanhtē a rudi jӑsat, shanhtē a shinggan mӑsha, shanhtē a tinggyeng myit htingnye ni, 
akri ni a namchyim gaw shanhtē a kӑta hta ngam nga dingyang rai nna, shanhtē a sӑma 
mung gӑlai shai ai lam nnga ai- Esa.48:11, Rom.8:28-29, Smg.4:16. 

B. Mari gaw grai nan mӑnu dan ai Mura nardu sau ajet hkan mӑsum hte hpring nga ai lungpraw 
gawm nga wu ai. Numsha gaw dai gawm hpe gang daw nna Mӑdu Kӑrai a ntsa hta ru bun ai 
shӑloi, “dai sau mӑnam pyaw ai gaw, nhku ting hpring chyat rai nga ai” -Yhn.12:2-3, Mak.14:3, 
mӑdun- Smg.1:12. 

C. Lunghpraw gawm gaw anhtē a shinggan mӑsha hpe shingdaw nna, dai gaw daw grawp ra 
nna, dai hku hte kӑta mӑsha gaw pru wa lu na rai nga ai. Mӑdu Kӑrai gaw anhtē hta, anhtē a 
ntsa hta lӑdat law law hte gӑlaw nga ai lam gaw shinggyim (ga yun) bang hpa (gawm), 
lunghpraw gawm rai nga ai shinggan daw atsawp gaw daw grawp lu na yaw shӑda lam a 
mӑtu rai nga ai- 2Ko.4:7, Yhn.12:3, 24, Rom.8:28-29. 

D. Rudi hku nna anhtē byin ai lam gaw hpa nan nrai nga ga ai. Anhtē a mӑbyin kӑta de Wēnyi 
gaw mӑhkri shawn ya ai sha nan lawm na rai nga ai. Chyoipra ai Wēnyi a shӑrin shӑga lam 
gaw anhtē a rudi jӑsat hte kyang lai len ni hpe jӑhten kau ya nna, kung hpan ai lam hte dwi 
sau ai lam hta Chyoipra ai Wēnyi a mӑhkri shawn ya ai lam hpe la sa wa ya ai. Kӑrai Kӑsang 
gaw anhtē a mӑkau grup yin hta nga ai yawng mӑyawng hpe anhtē a rudi hte seng ai mӑbyin 
hpe gӑwa mӑyu sha na mӑtu lӑjang da ai, dai hku nna Mӑdu gaw anhtē hta ningnan jӑsat, 
ningnan kyang lai len, ningnan arwn alai ni hpe hkrang pru wa shӑngun lu na rai nga ai- 
Yhn.3:6, 2Ko.5:17, Gal.6:15.  

E. Daw grawp nhkam ai a mӑdung lawng lam (2) nga ai. 
1. Mӑrai lӑngai ngai daw grawp nhkam ai a mӑdung gaw shi ningsin hta nga nga ai mӑjaw 

rai nga ai. Shi hpang de byin pru wa ai lam ni hta shi gaw kӑga ni a ntsa (snr) mӑkau grup 
yin hta mӑra shӑgun chyē ma ai. Shi hta Kӑrai Kӑsang a lӑta hte Kӑrai Kӑsang gaw shi hpe 
hpӑran hpӑreng ai wa rai nga ai lam hpaw hpyan hkrum ai lam nnga nga ai -mӑdun. 
Yob.10:13, Ehp.3:9. 



2. Mӑrai lӑngai ngai daw grawp nhkrum ai a mӑdung gaw shi gaw, tinang hkum tinang grai 
tsaw ra ai mӑjaw rai nga ai. Anhtē gaw Kӑrai Kӑsang anhtē a ting gyeng myit hpe seng 
yeng kau ya na mӑtu hpyi shawn ra ai. Chyena shut ai lam ni hte myit dik ai lam n-nga ai 
lam ni yawng gaw lӑngai sha re mӑkoi mӑgap-- tinggyeng myit, tsaw myit kaw nna pru 
wa ai nan rai ng aai. 

F. Anhtē lai di wa ai lam ni yawng gaw lӑngai sha re ai yaw shӑda lam sha nga ai lam chyēna 
hkawn hkrang ra nga ai- ndai gaw Kӑrai Kӑsang a asak anhtē kaw nna lawt pru lu nna, anhtē 
hta dan dawng ai lam nga lu na mӑtu nan rai nga ai. Kӑta na wa gaw lawt pru wa nna dan 
dawng ai lam nga wa ai mӑdang du hkra anhtē a shinggan mӑsha gaw daw grawp mӑnyi ai 
lam nga u ga law! Da ndai gaw mӑnu dan la nna, da ndai gaw Mӑdu Kӑrai mӑgam hpe gunhpai 
ai ni a hkrun lam nan rai ng aai -Yhn.12:24-26, 2Ko.4:12. 
 

Wēnyi lawt lu ai lam hte Kӑrai Kӑsang dan leng na mӑtu  
shinggan mӑsha daw grawp -mӑnyi ai lam hte seng nna  

kӑnawn mӑzum ai lam 
 

Kӑrai Kӑsang gaw anhtē hpe hpa rai mungkan hta tawn da ai lam anhtē chyē ra nga ai. Mӑdu gaw 
anhtē hpe mungkan hta tawn da ai lam hta, --anhtē a nga nga ai lam gaw yubak mӑsha ni, kamsham ai 
ni hte mungkan ni hta dinghpring ai lam a mӑtu kaw si hpang gӑra ai lam byin shӑngun na mӑtu rai nga 
ai. Anhtē a amu bungli hta anhtē kӑga ni a kӑta hta kaw si hpang gӑra ai lam hpe shӑlat ya ra ai. Anhtē a 
kӑta hta chyēna yak la ai ngwi pyaw ai lam, atsam, bau mӑka ai lam hte pawn ba ai lam nga nga ra ai. 
kӑga ni hpe anhtē nga nga ai a mӑrang ē Kӑrai Kӑsang hpe tam na mӑtu lau la ai lam nga ra ai. Kӑga ni 
gaw anhtē hpe hkrum zup ai lam hte anhtē hpang tsun shӑga ai lam a mӑhtai hku nna Kӑrai Kӑsang hpe 
tam na shӑrawng ai myit nga ra ai. Anhtē gaw kӑga ni hpe gӑloi mung shanhtē a kӑta hta Kӑrai Kӑsang 
a mӑtu ra shӑrawng ai myit lӑngai shӑlat ya ai lam nnga ai sha, shanhtē hpe hkrum zup ai lam hte mӑtut 
mӑhkai tsun shӑga ai lam sha nga ai rai yang, dai gaw anhtē sum nga ga ai lam hpe tsun mӑyu ai rai nga 
ai. Anhtē a chyum laika hpe hti ai lam, akyu hpyi ai lam, mӑgam gun ai lam hte kӑbu gӑra shiga htawn 
tsun ai lam ni gaw mӑsha kӑta hta dai zawn kaw si hpang gӑra ai lam lam hta ja ai atsam hpe nbyin 
shӑngun ai rai yang, anhtē a amu bungli gaw asum pru taw nga ai. (The Collected Works of Watchman 
Nee, vol.42, p.238) 

2Hk.4 gaw Shunem numsha Elisha hpe daw (jaw lu jaw sha ai lam) hpe tsun da ai. Chyumlaika hta 
“ya lani mi hta e Elisha gaw Shunem mare de lai sa wa ai; dai yang e arawng lu ai numsha langai mi nga 
ai; shi gaw Elisha hpe hkap galaw daw wu ai: shing rai, shi gaw galoi mung dai lam hku lai wa yang, dai 
nta hta shang manam nga ga ai. Bai dai numsha gaw madu wa hpe, “Yu u, ndai hku lai lai re ai wa gaw, 
Karai Kasang a chyoi pra ai masha rai nga ai hpe, ngai dum se ai” nga nna ka da nga ai (kӑji.8-9). Elisha 
gaw Shunem mӑre hpe lai di mat wa ai. Shi gaw hpa kӑran kӑchyan ai lam hpe mung ntsun lai wu ai 
(snr) mau hpa namik kumla lӑngai mung n-gӑlaw wu ai. Shi gaw lai di mat wa shӑgu kӑyin wa nna dai 
shӑra hta lu sha sha ai lam galaw ai. Dai numsha gaw shi hpe shi lu sha ai lӑdat hte nan Kӑrai Kӑsang a 
mӑsha lӑngai rai nga ai lam ginghka chyē lu wu ai. Da ndai gaw Elisha kӑga ni hpang mӑtsing sum ding 
shangun ai lam nan rai nga ai. 

Daini anhtē gaw tinang hkum tinang ga san san ra nga ai “anhtē kӑga ni hpe gӑra lam hpe mӑtsing 
sum ding shӑngun nga ga ta? Anhtē ni kaw nna pru wa ai lam gaw hpa rai ta?” Anhtē gaw shinggan 
mӑsha daw grawp mӑnyi ra na lam lang hte lang tsun lai sӑga ai. Shinggan mӑsha gaw daw grawp mӑnyi 
ai lam nnga ai rai yang anhtē hta na kӑga mӑsha ni mӑtsing sum ding mat na lam gaw shinggan mӑsha 
sha rai nna, kӑga lam nga na nrai nga ai. Anhtē gaw kӑga ni hpe mӑtut mӑhkai shӑgu, anhtē tinggyeng 
hpe tsaw ai lam, baw ja ai lam hte myit tsaw myitdap ai lam ni ngu ai shӑrawng na lam nnga ai hkam 
sha lam hpe sha jaw lu na rai nga ai. Shing nrai anhtē gaw grai nan byin ai lam, grai nan tsun shӑga kai 
ai lam hpe mӑtsin sumding shӑngun na rai ma ai. Anhtē gaw kӑga ni hpe hkrat kӑja nga ai ngu ai mӑtsing 
sumding ai lam hpe jaw lu yang lu chyē ai. Raitim dai mӑtsing sumding ai lam gaw Kӑrai Kӑsang hpe 
myit dik shӑngun nga a ta? Ddai gaw Hpung a ra gӑdawng ai lam hpe jӑhpring ya nga a ta? Kӑrai Kӑsang 
gaw myit dik ai lam nnga ai zawn, Hpung gaw anhtē a hkrat kӑja ai ngu ai mӑtsing sumding ai lam ni 
hpe n-ra nga ai.  



Anhtē a shiggan mӑsha gaw daw grawp mӑnyi ai lam nnga ai rai yang anhtē a wēnyi gaw lawt wa lu 
na nrai nga ai, kӑga ni hpe mӑtsing sumding shӑngun ai lam ni mung wēnyi a mӑtsing sum ding ai lam 
ni rai na nrai nga ai. 

Kӑga ni hta mӑtsing sumding shӑngun ai lam gaw anhtē nan hta nga nga ai ja dik htum ai adaw 
achyen sha rai nga ai. (The collected Works of Watchman Nee, vol.54, “The breaking of the Outer man and 
the release of the Spirit, pp.237,238) 

